
Pengesahan Keaslian Laporan 

Fakulti Pengurusan dan Ekonomi (FPE), KUSTEM tidak terikat dengan isi 
kandungan laporan tersebut. 

PENGHARGAAN 

Bersyukur saya ke hadrat llahi kerana dengan keizinan dan limpah kurniaNya, 

saya berjaya menyiapkan dan melengkapkan laporan latihan industri. Saya juga 

ingin mengucapkan jutaan terima kasih di atas bantuan dan sokongan daripada 

semua pihak yang telah memberi kerjasama dalam menjayakan laporan ini. 

Ucapan penghargaan ini juga saya ingin tujukan khas dan teristimewa buat 

pensyarah saya, Prof. Madya Dr. Mahadzirah Mohamad, selaku penyelia latihan 

industri di Kolej Universiti Sains dan Teknologi Malaysia (KUSTEM) yang banyak 

memberi garis panduan serta tunjuk ajar yang profesional dalam menyiapkan 

laporan ini. Terima kasih tidak terhingga kerana sentiasa bersedia untuk 

membantu apabila diperlukan. 

Saya juga ingin mengucapkan ribuan terima kasih kepada Mis. Wan Lai Yen, 

selaku Penolong Pengurus Jabatan Pembangunan Produk dan merangkap 

sebagai penyelia industri kerana telah sudi memberi kerjasama, tunjuk ajar serta 

sedikit ilmu pengetahuan sepanjang saya menjalani latihan praktikal di A' Famosa 

Sales & Marketing Sdn Bhd. 

Tidak lupa juga kepada staf-staf di A' Famosa Sales & Marketing Sdn. Bhd 

khususnya dari Jabatan Pembangunan Produk, rakan-rakan seperjuangan, serta 

kedua ibu bapa saya yang telah banyak membantu serta memberi perangsang 

kepada saya selama ini. Semoga ia memberi sejuta manfaat dan kebaikan 

kepada semua pihak yang terlibat. 

RINGKASAN ESEKUTIF 

Saya telah menjalani Latihan lndustri selama dua belas minggu di A' Famosa 
Sales & Marketing Sdn. Bhd. A' Famosa Sales & Marketing Sdn. Bhd merupakan 
syarikat yang bernaung dibawah A' Famosa Resort Sdn. Bhd. la menjalankan 
aktiviti pemasaran bagi resort tersebut. 

Sepanjang menjalani Latihan lndustri ini, saya telah terlibat dengan satu projek 
promosi bagi Pesta Riang Ria yang diadakan di A' Famosa Water World. Pesta 
Riang Ria merupakan pesta tahunan yang diadakan di A' Famosa Water World 
yang bermula pada penghujung Mei hingga pertengahan Jun. Pelbagai acara di 
adakan, antaranya persembahan lagu-lagu pelbagai irama daripada penyanyi­
penyanyi dan kugiran-kugiran melayu popular tanah air. 

Di samping itu, terdapat pelbagai sistem yang telah dipelajari. Antara Sistem­
sistem yang telah dipelajari sepanjang Latihan lndistri ini ialah, Sistem Promosi, 
Sistem Merekod Jualan dan Sistem Menangani Aduan Pelanggan. 

Sistem promosi bertujuan untuk memberi kesedaran berkenaan promosi yang 
sedang berlangsung kepada kumpulan sasar sekaligus menjana keuntungan A' 
Famosa Sales & Marketing. Sistem merekod jualan diadakan untuk mengetahui 
jumlah jualan dan keuntungan dengan tepat serta sebagai rujukan untuk tiga 
pihak, iaitu pelanggan, pihak akaun dan pihak Sales & Marketing. Sistem 
menangai aduan pelanggan berfungsi untuk menangai ketidakpuasan hati para 
pelanggan terhadap perkhidmatan yang ditawarkan sekaligus memperbaiki mutu 
perkhidmatan yang ditawarkan. 

Saya juga telah mengenalpasti beberapa masalah yang timbul dalam sistem 
tersebut. Setiap masalah tersebut disertakan dengan beberapa cadangan 
penyelesaian, yang mana mungkin bermanafaat bagi pihak organisasi. 

